
Ribhuproktam Sarvabrahmatvaprakarananirupanam

ఋభుప్రోక్తం   సర్వబ్రహ్మత్వప్రకరణనిరూపణమ్ 

(ఇదమేవ పరం బ్రహ్మ  అహం బ్రహ్మాస్మి  కేవలం)
ఆత్మస్నానం మహాస్నానం నిత్యస్నానం న చాన్యతః ।
ఇదమేవ మహాస్నానం అహం బ్రహ్మాస్మి  నిశ్చయః ॥౯.౨॥
పరబ్రహ్మస్వరూపోఽహం  పరమానన్దమస్మ్యహమ్  ।
ఇదమేవ మహాస్నానం అహం బ్రహ్మేతి  నిశ్చయః ॥౯.౩॥
కేవలం జ్ఞానరూపోఽహం  కేవలం పరమోఽస్మ్యహమ్ ।
కేవలం శాన్తరూపోఽహం కేవలం నిర్మలోఽస్మ్యహమ్ ॥౯.౪॥
కేవలం నిత్యరూపోఽహం కేవలం శాశ్వతోఽస్మ్యహమ్ ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౫॥
కేవలం సర్వరూపోఽహం అహన్త్యక్తోఽహమస్మ్యహమ్ ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౬॥
సర్వహీనస్వరూపోఽహం చిదాకాశోఽహమస్మ్యహమ్ ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౭॥
కేవలం తుర్యరూపోఽస్మి తుర్యాతీతోఽస్మి కేవలమ్ ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౮॥
సదా చైతన్యరూపోఽస్మి  సచ్చిదానన్దమస్మ్యహమ్  ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౯॥
కేవలాకారరూపోఽస్మి శుద్ధరూపోఽస్మ్యహం  సదా ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౧౦॥
కేవలం జ్ఞానశుద్ధోఽస్మి   కేవలోఽస్మి ప్రియోఽస్మ్యహమ్  ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౧౧॥
కేవలం నిర్వికల్పోఽస్మి స్వస్వరూపోఽహమస్మి హ ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౧౨॥

ఋభుప్రోక్తం   సర్వబ్రహ్మత్వప్రకరణనిరూపణమ్ 

సదా సత్సఙ్గరూపోఽస్మి  సర్వదా పరమోఽస్మ్యహమ్ ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౧౩॥
సదా హ్యేకస్వరూపోఽస్మి సదాఽనన్యోఽస్మ్యహం సుఖమ్ ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౧౪॥
అపరిచ్ఛిన్నరూపోఽహం అనన్తానన్దమస్మ్యహమ్  ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౧౫॥
సత్యానన్దస్వరూపోఽహం  చిత్పరానన్దమస్మ్యహమ్  ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౧౬॥
అనన్తానన్దరూపోఽహమవాఙ్మానసగోచరః  ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౧౭॥
బ్రహ్మానదస్వరూపోఽహం  సత్యానన్దోఽస్మ్యహం  సదా ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౧౮॥
ఆత్మమాత్రస్వరూపోఽస్మి  ఆత్మానన్దమయోఽస్మ్యహమ్  ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౧౯॥
ఆత్మప్రకాశరూపోఽస్మి  ఆత్మజ్యోతిరసోఽస్మ్యహమ్ ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౨౦॥
ఆదిమధ్యాన్తహీనోఽస్మి ఆకాశసదృశోఽస్మ్యహమ్ ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౨౧॥
నిత్యసత్తాస్వరూపోఽస్మి నిత్యముక్తోఽస్మ్యహం సదా ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౨౨॥
నిత్యసమ్పూర్ణరూపోఽస్మి  నిత్యం నిర్మనసోఽస్మ్యహమ్ ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౨౩॥
నిత్యసత్తాస్వరూపోఽస్మి నిత్యముక్తోఽస్మ్యహం సదా ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౨౪॥
నిత్యశబ్దస్వరూపోఽస్మి  సర్వాతీతోఽస్మ్యహం సదా ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౨౫॥
రూపాతీతస్వరూపోఽస్మి వ్యోమరూపోఽస్మ్యహం సదా ।

ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౨౬॥
భూతానన్దస్వరూపోఽస్మి  భాషానన్దోఽస్మ్యహం  సదా ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౨౭॥
సర్వాధిష్ఠానరూపోఽస్మి  సర్వదా చిద్ఘనోఽస్మ్యహమ్  ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౨౮॥
దేహభావవిహీనోఽహం చిత్తహీనోఽహమేవ హి ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౨౯॥
దేహవృత్తివిహీనోఽహం మన్త్రైవాహమహం  సదా ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౩౦॥
సర్వదృశ్యవిహీనోఽస్మి దృశ్యరూపోఽహమేవ హి ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౩౧॥
సర్వదా పూర్ణరూపోఽస్మి  నిత్యతృప్తోఽస్మ్యహం సదా ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౩౨॥
ఇదం బ్రహ్మైవ   సర్వస్య అహం చైతన్యమేవ  హి ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౩౩॥
అహమేవాహమేవాస్మి నాన్యత్కిఞ్చిచ్చ విద్యతే ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౩౪॥
అహమేవ మహానాత్మా అహమేవ పరాయణమ్ ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౩౫॥
అహమేవ మహాశూన్యమిత్యేవం మన్త్రముత్తమమ్  ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౩౬॥
అహమేవాన్యవద్భామి అహమేవ శరీరవత్ ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౩౭॥
అహం చ శిష్యవద్భామి అహం లోకత్రయాదివత్  ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౩౮॥
అహం కాలత్రయాతీతః  అహం వేదైరుపాసితః  ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౩౯॥

అహం శాస్త్రేషు  నిర్ణీత  అహం చిత్తే వ్యవస్థితః  ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౪౦॥
మత్త్యక్తం  నాస్తి కిఞ్చిద్వా మత్త్యక్తం  పృథివీ చయా ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౪౧॥
మయాతిరిక్తం తోయం వా ఇత్యేవం మన్త్రముత్తమమ్  ।
ఇదమేవ పరం బ్రహ్మ  అహం బ్రహ్మాస్మి  కేవలమ్ ॥౯.౪౨॥
అహం బ్రహ్మాస్మి  శుద్ధోఽస్మి  నిత్యశుద్ధోఽస్మ్యహం  సదా ।
నిర్గుణోఽస్మి  నిరీహోఽస్మి ఇత్యేవం మన్త్రముత్తమమ్  ॥౯.౪౩॥
హరిబ్రహ్మాదిరూపోఽస్మి  ఏతద్భేదోఽపి నాస్మ్యహమ్ ।
కేవలం బ్రహ్మమాత్రోఽస్మి   కేవలోఽస్మ్యజయోఽస్మ్యహమ్ ॥౯.౪౪॥
॥ ఇతి శివరహస్యాన్తర్గతే  ఋభుప్రోక్తం   అహం బ్రహ్మాస్మి  ప్రకరణనిరూపణం  సమ్పూర్ణమ్
॥
-॥ శ్రీశివరహస్యమ్  । శఙ్కరాఖ్యః షష్ఠాంశః  । అధ్యాయః ౯ ।౨-౪౪॥
- .. shrIshivarahasyam . shankarAkhyaH ShaShThAMshaH . adhyAyaH 9 . 2-44..

Notes :

There is numbering error in the source text from shloka 43 onwards.

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

